
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
○○
বাংলাদেশের স্বাধীনতা যুদ্ধ দলিলপত্র : অষ্টম খন্ড
l SS l
শাহ মোহাম্মদ ফরিদ ডি, সি, টাঙ্গাইল
গোয়ালন্দের এস, ডি, ও, থাকাকালে পাকবাহিনী আমাকে গ্রেফতার করে ঢাকা সেনানিবাসে আটক রাখে। তারপর আমাকে ৩রা জুন ১৯৭১ সাল পর্যন্ত জয়দেবপুরে ভাওয়াল রাজার বাড়ীতে বন্দী রাখে। এই সময় নানা প্রকার শারীরিক অত্যাচারও করা হয়। জুনের ৪ তারিখে আবার ঢাকা ক্যান্টনমেন্টে একদিনের জন্য রাখে। সেই রাতে আমার উপর অনেক অত্যাচার করা হয়। পরদিন আমাকে সেকেণ্ড ক্যাপিটালে নিয়ে যাওয়া হয়। সেখানে ২১ শে সেপ্টেম্বর অবধি বন্দী রাখা হয়। এই সময় আমাকে নানা প্রকার শারীরিক ও মানসিক অত্যাচার এবং প্রশ্নোত্তর করা হয়। ৩রা সেপ্টেম্বর তারিখে বিভিন্ন অভিযোগ সম্বলিত চার্জশিট দেওয়া হয়। ২১শে সেপ্টেম্বর তারিখে আমাকে ঢাকা কেন্দ্রেীয় কারাগারে পাঠান হয়। কারাগারের বাঙ্গালী কর্মচারীরা সকল প্রকার আমাকে সাহায্য করে এবং যথাসাধ্য আরাম আয়াসে রাখার চেষ্টা করে। আমার সাথে অনেক সরকারী কর্মচারীর মধ্যে ফরিদপুরের তদানীন্তন জেলা প্রশাসক (বর্তমানে রেজিষ্ট্রার, কো-অপারেটিভ সোসাইটি) জনাব আ, ন, ম, ইউসুফ, মাদরীপুরের মহকুমা প্রশাসক সৈয়দ রেজাউল হায়াত (বর্তমানে ঢাকার ডি সি) বন্দী ছিলেন। আমরা সবাই বিচারাধীন আসামী ছিলাম। ১৭ই ডিসেম্বর শুক্রবার সকালে আমরা ঢাকা কেন্দ্রীয় কারাগার থেকে মুক্ত হয়ে বেরিয়ে আসি। গোয়ালন্দে আমার হুকুমে পাক বাহিনীর সাথে যুদ্ধে কুষ্টিয়া ৩০-৩১শে মার্চ ১৯৭১ আছমত ও কুদ্দুস নামে গোয়ালন্দ মহকুমার দু’জন আনছার শহীদ হয়। গেয়ালন্দ ঘাটে ২১শে এপ্রিল পাকবাহিনীর সাথে যুদ্ধে ফকির মহীউদ্দিন নামে আর একজন আনছার শহীদ হয়। এছাড়াও তিনজন আনছার কুষ্টিয়ার যুদ্ধে আহত হয়। তাদের নাম আতিউর, রব ও জিয়াউদ্দিন। গোয়ালন্দ মহকুমার আর একজন আনছার নুরুল ইসলাম আমার সাথে বন্দী এবং দীর্ঘ যন্ত্রণাভোগের পর ১৭ই ডিসেম্বর মুক্তি পায়। আমি গ্রেফতার হবার পূর্ব পর্যন্ত গোয়ালন্দ মহকুমার দলমত নির্বিশেষে সকল জনসাধারণের এবং
স্বাক্ষর/শাহ মোহাম্মদ ফরিদ

		 এই পাতা শেষ সম্পাদিত হয়েছে ১৭:১৬টার সময়, ২১ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

